
Татарстан Республикасы Буа муниципаль районының гомуми белем бирү учреждениеләрендә психологик-педагогик юнәлештәге сыйныфлар булдыру турында

[bookmark: _GoBack]Россия Федерациясе Мәгариф министрлыгының 2020 елның 29 октябрендәге Р-118 номерлы күрсәтмәсе белән расланган, 2021-2024 елларга Россия Федерациясе субъектларында профильле психологик-педагогик сыйныфлар челтәрен киңәйтү һәм Россия Федерациясе Мәгариф министрлыгы карамагындагы югары белем бирү педагогик мәгариф оешмаларын үстерү программасын гамәлгә ашыруга бәйле рәвештә, Татарстан Республикасы Мәгариф һәм фән министрлыгы коллегиясенең 2021 елның 31 декабрендәге РК-4/2021 номерлы карарының 3 пунктындагы 2 абзацын үтәү йөзеннән, Буа муниципаль районы Башкарма комитеты

КАРАР БИРӘ:

1. 2022/2023 уку елында түбәндәге гомуми белем бирү учреждениеләрендә психологик-педагогик юнәлештәге сыйныфларны ачарга:
- «Татарстан Республикасы Буа шәһәренең 5 нче гимназиясе» муниципаль бюджет гомуми белем бирү учреждениесендә (Фәхретдинов Р.Ф.);
-«Татарстан Республикасы Буа муниципаль районы академик Р.З. Сәгъдиев исемендәге гомуми урта белем бирү мәктәбе» муниципаль бюджет гомуми белем бирү учреждениесендә (Победимская С.Е.);
-«Татарстан Республикасы Буа шәһәре М.М.Вахитов исемендәге гимназия» муниципаль бюджет гомуми белем бирү учреждениесендә (Зиннәтулин Л.Б.).
2. «Буа муниципаль районы Мәгариф идарәсе» МКУнә (Македонская Н.А.) психологик-педагогик юнәлештәге сыйныфлар ачуда мәгълүмати-методик озата баруны тәэмин итәргә. 
3. «Буа муниципаль районының Финанс-бюджет палатасы» МКУ рәисенә (А.Р. Әюпов) психологик-педагогик  юнәлештәге  сыйныфларда белем алучыларны ташламалы тукландыруны оештыру мөмкинлеген карарга.
4. Әлеге карар имза салынган көннән законлы көченә керә һәм Татарстан Республикасы муниципаль берәмлекләре Порталында Интернет мәгълүмат-телекоммуникация челтәрендә http://buinsk.tatarstan.ru адресы буенча урнаштырылырга тиеш.
5. Әлеге карарның үтәлешен тикшереп торуны Буа муниципаль районы Башкарма комитеты урынбасары Л.Н. Садретдиновага йөкләргә.


Җитәкче                                                                                   Л.Р. Шакирҗанов

